
দ্বিরদবদন  বিষমরদ  বরদ  জযেশান  শাংতবরসদন  ।
সদনবসাদন  দযযা  কুরু  সাদনমংতরাযস্য  ॥  1 ॥

ইংদুকলা  কলিতালিক  সালিকশুংভত্কপোলপালিযুগ  ।
বিকটস্ফুটকটধারাধারোঽস্যস্য  প্রপংচস্য  ॥  2 ॥

বরপরশুপাশপাণে  পণিতপণাযাপণাযিতোঽসি  যতঃ  ।
আরূহ্য  বজ্রদংতং  আখুং  বিদধাসি  বিপদংতম্  ॥  3 ॥

লংবোদর  দূর্বাসন  শযধৃতসামোদমোদকাশনক  ।
শনকৈরবলোকয  মাং  যমাংতরাযাপহারিচারুদৃশা  ॥  4 ॥

আনংদতুংদিলাখিলবৃংদারকবৃংদবংদিতাংঘ্রিযুগ  ।
সুখধৃতদংডরসালো  নাগজভালোঽতিভাসি  বিভো  ॥  5 ॥

অগণেযগুণেশাত্মজ  চিংতকচিংতামণে  গণেশান  ।
স্বচরণশরণং  করুণাবরুণালয  দেব  পাহি  মাং  দীনম্  ॥  6 ॥

রুচিরবচোঽমৃতরাবোন্নীতা  নীতা  দিবং  স্তুতিঃ
স্ফীতা  ।
ইতি  ষট্পদী  মদীযা  গণপতিপাদাংবুজে  বিশতু  ॥  7 ॥

ইতি  চিংতামণিষট্পদী  ॥

